
Uvod

1. Agencija za bankarstvo Federacije Bosne i Hercegovine (u daljnjem tekstu: Agencija)
objavljuje supervizorska ocekivanja u cilju usmjeravanja banaka prema odrzivom
poslovanju, kao i u svrhu ublazavanja rizika i posljedica eksternih poremecaja koji mogu
imati negativan utjecaj na ekonomiju i bankarski sistem. Planirane supervizorske
aktivnosti opisane u nastavku ovog dokumenta mogu usmijeriti pripremne aktivnosti
banaka i rezultirati efikasnijom supervizijom. Redoslijed oc¢ekivanja iznijetih u ovom
dokumentu ne upucuje na prioritete ili izdvojeni znacaj pojedinacnih ocekivanja.

2. Geopoliticke neizvjesnosti i dalje su prisutne i nepovoljno utjecu na ekonomska ocekivanja
u Bosni i Hercegovini. Pored eksternih rizika, unutrasnji faktori koji imaju nepovoljan
utjecaj na izglede za ostvarenje znacajnijeg ekonomskog rasta proizlaze iz trenutne
politicke situacije, usporene dinamike procesa pridruzivanja EU 1 nepovoljnih
demografskih trendova. Agencija procjenjuje da bi harmonizacija razvojnih politika i
ubrzavanje procesa pridruzivanja EU moglo podstaknuti rast investicija, te u znacajnoj
mjeri doprinijeti jaanju stabilnosti finansijskog sektora.

3. Rizici za privredna drustva u pojedinim sektorima privrede i dalje su naglaseni. Od nivoa
ekonomskog oporavaka glavnih trgovinskih partnera ovise poslovni modeli i performanse
izvozno orijentisanih kompanija. Rizici za privredna druStva mogu nastati i kao posljedica
sporog prilagodavanja dinami¢nom poslovnom okruZenju, gubitka trziSta i nedostataka
radne snage. Od banaka se ocekuje da imaju dubinsko razumijevanje poslovnih modela
vaznih duznika, te strukturiraju finansiranje ovih klijenata u skladu sa njihovim realnim
potrebama i moguénostima.

4. Tako je bankarski sektor Federacije BiH iznimno kapitaliziran i likvidan, pitanje njegove
otpornosti moze biti aktualizirano u slu¢aju nepovoljnog razvoja eksternih faktora i
poremecaja koji mogu pojacati uc¢inak neocekivanih Sokova na privredu i finansijski sistem
zemlje. Preventivno i plansko djelovanje svih relevantnih ucesnika nuzno je za
ublazavanje rizika kojima su banke izloZzene ili bi mogle biti izloZene i ocCuvanje
stabilnosti. Postupanje tokom pandemije Covid-19 i Soka rasta kamatnih stopa u EU
primjeri su odgovarajuce reakcije bankarskog sektora i Agencije.

Supervizorska ocekivanja za postupanje banaka

5. Nivo investicija u privatni i javni sektor je nepovoljan sa slabim izgledima za naredni
srednjorocni period. Iako su unapredenje klime za investitore i kvalitetni programi javnih
investicija vazni faktori koji bi trebali podrzati rast ulaganja, uloga banaka u ovom procesu
ne moze biti zanemarena. Od banaka se ocekuje da podrzavaju finansiranja odrzivih
kapitalnih projekata kojima ¢e se doprinijeti ekonomskom razvoju zemlje. U ovom
kontekstu, potrebno je analizirati moguc¢e modele odrzivog finansiranja, uz ucesée veceg
broja banaka ili uz podrsku medunarodnih investitora i partnera.

6. Banke bi trebale sa dodatnom paznjom podrzati digitalizaciju poslovanja, §to je nuzno da
bi se u srednjem roku osigurala transformacija poslovnih modela, odrzao i ojacao trzisni
polozaj banaka. Osim kreiranja moguénosti i upravljanja savremenim potrebama
korisnika, digitalizacija mora za cilj imati finansijsku inkluziju, upravljanje rizicima i

cjenovno pristupacnije usluge. Cjenovna politika kojom se favoriziraju odgovorni i
inkluzivni proizvodi u kombinaciji sa efikasnim upravljanjem rizicima, preduslov je za
Sire drustveno prihvatanje digitalizacije. Osim vlastitih sistema i procesa, od banaka se
ocekuje da podrze inicijative za digitalizaciju koje mogu biti zahtijevane ili promovisane
od strane relevantnih institucija. S obzirom na znacaj, drustveni utjecaj i ulogu, te
infrastrukturu podataka kojima raspolazu, banke imaju znacajnu ulogu u procesu
digitalizacije drustva i ekonomije. U tom kontekstu, uloga banaka mora biti intenzivnije
promovisana.

Banke bi trebale s posebnom paznjom pristupati analizi svake izmjene ili prilagodavanja
visine naknada $to ukljucuje, izmedu ostalog, provjeru nacina na koji je naknada
ugovorena, mogucnosti izmjene i nacina obavjeStavanja klijenata, kao i provjere da i je
predlozena izmjena visine naknade primjerena i u skladu sa stvarnim troskovima. Potrebno
je jasnije istaknuti karakteristike, rizike i troSkove proizvoda, ¢ija prihvatljivost moze biti
predmet razlic¢itih razmatranja. Na primjer, klijenti i Sira zajednica moraju prepoznati
troskovnu i cjenovnu prednost proizvoda koji umanjuju potrebu za koristenjem gotovine,
papirne dokumentacije, fizickog prisustva u banci i sl. Adekvatan pristup ukljucuje
pojasnjenja rizika koji su vezani za tradicionalne pristupe obavljanja transakcija i
bankarstva, a Cija ¢e se uloga u buducénosti zasigurno umanjiti.

Agencija snazno podrzava inicijative vezane za finansijsku inkluziju. Dinamican proces
razvoja novih proizvoda i tehnologija koje omogucéavaju visi stepen finansijske inkluzije
se ocekuje od banaka kao drustveno odgovornih kompanija. Nove i inovativne tehnologije
mogu omoguciti dostupnost, cjenovnu prihvatljivost i pruzanje bankarskih usluga
socijalno osjetljivim kategorijama stanovnistva, medutim, finansijska inkluzija ima i $iri
znacaj 1 ne ogranicava se na proizvode koji su samo cjenovno prihvatljivi. Od banaka se
oc¢ekuje formiranje proizvoda koji jasno upucuju na stavove i transformaciju poslovanja u
smjeru upravljanja buducim rizicima i prilagodavanje potrebama tranzicije prema odrzivoj
ekonomiji.

Procjenjuje se da bi demografski rizici i nedostatak radne snage mogli predstavljati kljucne
rizike za ostvarenje znacajnijeg ekonomskog rasta Bosne i Hercegovine u srednjem roku.
Banke bi trebale biti u moguénosti pravovremeno identifikovati i izbje¢i koncentracije
kreditnog rizika prema pojedina¢nim izloZenostima i posebno izloZenim djelatnostima,
odnosno sektorima ekonomije, kako bi se pravovremeno ublazili navedeni rizici.
Negativne posljedice demografskih rizika na poslovanje banke moguce je ublaziti putem
aktualiziranja inicijativa za planiranje upravljanja ovim rizicima, uz saradnju sa Sirom
poslovnom zajednicom i institucijama.

Od banaka se o¢ekuje da aktivno ucestvuju u inicijativama koje podrzavaju tranziciju BiH
ekonomije prema ,,karbonskoj neutralnosti““. Banke bi trebale biti u moguénosti iskoristiti
prilike koje proizlaze iz tranzicije u karbonski neutralnu i kruznu ekonomiju za
diverzifikaciju ulaganja i izvora finansiranja, odnosno, jacanje vlastitih poslovnih modela.
Razvoj uskladenih finansijskih proizvoda i cjenovnih strategija moze potaknuti privredna
drustva i fizicka lica da ranije pokrenu investicije u ,,zelene* tehnologije. Banke bi trebale
iskoristiti znacajne resurse dostupne na medunarodnom nivou za finansiranje tranzicije u
»zelenu* ekonomiju ili dijeljenje rizika ulaganja.

Neprilagodeno strukturiranje kreditnih proizvoda po iznosima i rokovima moze proizvesti
negativne posljedice po trziSte 1 prouzrokovati porast udjela nekvalitetnih kredita.
Neadekvatno strukturirano finansiranje sistemski znacajnih duznika moze prouzrokovati
Sire negativne posljedice na ekonomiju zemlje. Ukoliko znacajne izloZenosti predstavljaju
sistemski rizik, a poslovni model privrednog drustva iskazuje slabosti, ocekuje se da banke
aktivno i usaglaSeno na nivou bankarskog sektora, ucestvuju u aktivnostima na kreiranju
adekvatnih modaliteta finansiranja, ukljucujuci i pravovremene restrukture. U ovom
kontekstu, pojacani monitoring i analiza odrzivosti poslovnih modela znacajnih duznika
je od kljucne vaznosti za blagovremeno kreiranje adekvatnih strategija naplate i
ublazavanje sistemskog rizika.

Implementirani sistemi mjerenja kreditnog rizika ne mogu obuhvatiti sve faktore
neizvjesnosti koji utjeCu na potencijalnu materijalizaciju kreditnih gubitaka. Politicki
rizici, usporavanje dezinflacije, te i dalje povisen nivo kamatnih stopa u okruzenju, faktori
su rizika koji uobicajeno nisu ukljuceni u razmatranje pri izratunu oc¢ekivanih kreditnih
gubitaka na kolektivnoj osnovi. Oc¢ekuje se da banke vrse prilagodbe modela oc¢ekivanih
kreditnih gubitaka kako bi obuhvatile sve relevantne faktore koji mogu utjecati na nivo
kreditnog rizika. Prilagodbe se mogu izvrSiti unutar samih modela (engl. in-model
adjustment) ili nakon primjene modela (engl. post-model adjustment), pri cemu koriStene
pretpostavke moraju biti utemeljene i adekvatno dokumentovane. Gdje je moguce, efekti
bi trebali biti procijenjeni na osnovu podatka i kvantitativnih analiza.

Banke bi trebale preispitati i unaprijediti metode za identifikaciju povecanog nivoa
kreditnog rizika (SICR). Sistemi identifikacije bi trebali biti u najve¢oj mjeri
automatizovani kako bi se izbjegla necjelovita rjeSenja koja u adekvatnoj dinamici i obimu
ne mogu obuhvatiti cjelokupan portfolio banke, ukljucujuci portfolija sa velikim brojem
malih izlozenosti i revolving izloZenosti. Banke koje u najvecoj mjeri finansiraju privredna
drustva kratkoro¢nim kreditnim proizvodima (revolving) trebaju procijeniti njihovo
stvarno trajanje i adekvatno formirati ocekivane kreditne gubitke za izloZenosti u ,,nivou
kreditnog rizika 2.

Posebnu paznju banke su duZzne usmjeriti na sveobuhvatno i efikasno upravljanje rizicima
koji proizlaze iz ugovaranja dugorocnih nenamjenskih i zamjenskih kredita fizickim
licima. Rastuca izloZzenost banaka nenamjenskim i zamjenskim potrosackim kreditima sa
ili bez kolaterala dovodi do koncentracije kreditnog rizika koji bi u situaciji pogorSanih
makroekonomskih kretanja mogao prouzrokovati rast nekvalitetnih kredita i sistemskog
rizika. Prilikom odobravanja nenamjenskih ili zamjenskih kredita fizickim licima banke
su u obavezi na sveobuhvatan i adekvatan nacin procijeniti kreditnu sposobnost duznika,
uvazavajuci interno propisane kriterije i propise Agencije. Razvoj kreditnog portfolija
nenamjenskih 1 zamjenskih kredita koji nije uskladen sa poboljSanjem makroekonomskih
parametara BiH ili nije u vezi sa poboljSanim plateznim kapacitetom klijenata rezultirat ¢e
dodatnom supervizorskom zabrinuto$¢u, moguéim ograni¢enjima i dodatnim zahtjevima
od strane Agencije. Banke moraju imati potpuno razumijevanje dugorocnih
makroekonomskih i drugih efekata potencijalno ekspanzivnih kreditnih politika koje imaju
za cilj nagli rast dijelova kreditnog portfolija.

Od banaka se ocekuje da predvide resurse za razvoj metodologija i alata koristenih za
mjerenje finansijskih rizika, prije svega kreditnog rizika, rizika izvora finansiranja i
kamatnog rizika u bankarskoj knjizi. Kao podrsku ovim sistemima potrebno je razmotriti
uspostavljanje funkcije upravljanja podacima proporcionalno veli¢ini i slozenosti banke.

Funkcija upravljanja podacima osigurava pouzdanost i efikasnost sistema za sortiranje,
organizovanje i grupisanje velikog broja podataka koji su osnova za mjerenje i upravljanje
rizicima u banci. Ovo oc¢ekivanje je od posebnog znacaja u kontekstu novog regulatornog
okvira iz segmenta upravljanja kamatnim rizikom u bankarskoj knjizi koji donosi znacajne
promjene, te od banaka zahtjeva angazman resursa u cilju uspostavljanja adekvatnog
sistema za upravljanje ovim rizikom.

Potrebno je da banke prate omjere kolateralne pokrivenosti portfolija komercijalnim i
rezidencijalnim nekretninama, te s posebnom paZnjom preispitaju kreditne politike u
pogledu koristenih omjera duga u odnosu na vrijednost kolaterala (LTV). Kako bi se na
vrijeme poduzele mjere za ublaZavanje rizika, potrebno je preispitati najduze rokove
otplate stambenih i hipotekarnih kredita, posebno kada se za ove izloZenosti ugovara fiksna
kamatna stopa. Konzervativno utvrdeni LTV limiti mogu povecati vrijednost imovine
banke i ublaziti kreditni rizik u sluc¢aju korekcije cijena hipoteka. Ograni¢avanje najduzeg
ugovorenog roka stambenih i hipotekarnih kredita moze ublaziti nivo kreditnog i kamatnog
rizika kojem je banka izlozena. Postupanje banaka u ovom pogledu ¢e biti predmet
pojacanog pracenja od strane Agencije.

Koristenje referentne stope troska finansiranja (RSTF) kao promjenljive komponente
kamatne stope u novim ugovorima moze ublaziti kamatno inducirani kreditni rizik kojem
je banka izloZena, povecati nivo zastite korisnika finansijskih usluga i investitora te,
ukoliko se obezbijedi dovoljna zastupljenost, ublaziti sistemski rizik. U tom kontekstu, od
banaka se oc¢ekuje da u narednom periodu uvaze koristenje RSTF, ¢ime ¢e osigurati visi
nivo zastite korisnika finansijskih usluga i investitora od arbitrarnih promjena u visini
kamatnih stopa koje nisu u vezi sa stvarnim troskovima finansiranja na trzistu u BiH.

Banke trebaju ojacati kapacitete za dosljednu primjenu racunovodstvenih standarda.
Opcije ugradene u standardizovane bankarske ugovore kao §to su moguénost prijevremene
otplate kredita, prijevremene isplate orocenih depozita ili ograni¢enje promjene kamatne
stope potrebno je odvojeno vrednovati od osnovnih ugovora, a kod vrednovanja ulaganja
u instrumente mjerene po fer vrijednosti neophodno je uzeti u obzir sve dostupne trzisSne
informacije. Metoda diskontovanja novcanih tokova efektivnom kamatnom stopom, bez
koriStenja relevantnih trzi$nih informacija, nije primjerena za utvrdivanje fer vrijednosti
materijalnih portfolija ulaganja.

Neizvjesnost u pogledu buduc¢ih makroekonomskih kretanja moze za posljedicu imati
nedovoljan nivo formiranih ocekivanih kreditnih gubitaka, internog kapitala i interne
likvidnosti. Ocekuje se da banke prilikom procjene ocekivanih kreditnih gubitaka razmotre
dodjeljivanje ve¢ih pondera vjerovatnoce nepovoljnim ishodima, te prilikom testiranja
otpornosti na stres za potrebe I[CAAP-a i ILAAP-a razviju posebno ozbiljna scenarija
stresnih dogadaja kako bi u $to vecoj mjeri ukljucili efekte potencijalne materijalizacije
izvanrednih dogadaja koji se javljaju s vrlo malom vjerovatno¢om, ali sa velikim utjecajem
na trziste i bankarski sektor.

U vezi sa standardima sprjecavanja pranja novca, od banaka se o¢ekuje dosljedna primjena
regulative, usvojene nacionalne procjene rizika od PNiFTA u BiH, te smjernica i odluka
koje donose nadlezni organi. U toku su aktivnosti na usvajanju novog Zakona o
sprje¢avanju pranja novca i finansiranja teroristi¢kih aktivnosti, ¢iji tekst je uskladen sa
Direktivama i Uredbama EU u navedenoj oblasti. S obzirom na posjedovanje ekspertnih
znanja u provodenju mjera za otkrivanje sumnjivih transakcija, gdje je primjenljivo, od

banaka se ocekuje da u okviru raspolozivih resursa podrze potencijalne inicijative za
izgradnju kapaciteta kod drugih obveznika provodenja mjera za otkrivanje i sprjeCavanje
pranja novca i finansiranja teroristickih aktivnosti, posebno kod lica koja obavljaju
izdvojene profesionalne djelatnosti.

Uslijed rastuceg trenda zastupljenosti digitalizacije i automatizacije poslovnih procesa koji
se oslanjanju na primjenu informacionih tehnologija, od banaka se ocekuje da posebnu
paznju posvete identifikaciji sigurnosnih rizika informacionog sistema, ukljucujuéi i
potencijalne napade iznutra i izvan mreze banke, te da implementiraju preventivne,
detektivne i korektivne mjere na smanjenju uocenih rizika. Navedene mjere bi trebale
najmanje ukljucivati adekvatnu analizu rizika informacionog sistema, primjenu kontrola
za zastitu od ,,cyber” rizika, te implementaciju i testiranje dostupnosti informacionih
sistema za razli¢ite scenarije. Uzimajuéi u obzir da se navedene prijetnje mogu realizovati
i putem eksternalizovanih aktivnosti, od banaka o¢ekujemo da se redovno uvjeravaju u
adekvatnost kontrolnih okruzenja pruzaoca usluga, shodno procijenjenom riziku
eksternalizovane aktivnosti, a u skladu sa vaze¢om regulativom iz oblasti upravljanja
eksternalizacijom.

Kako bi se slijedili standardi zastite korisnika finansijskih usluga, banke trebaju usmjeriti
naroCitu paznju i promovisati odgovorne poslovne prakse koje ¢e doprinijeti boljem
razumijevanju prava i obaveza korisnika finansijskih usluga. Neophodno je da se
odgovarajuc¢e diskusije i obuke po pitanjima zaStite korisnika finansijskih usluga
aktualiziraju redovno bez obzira na ustaljene prakse primjene postoje¢ih zakonskih
rjesenja. Banke moraju dokazati da postoje stalni procesi unapredenja i obuke zaposlenika
koji rade na pruzanju finansijskih usluga. Banke su duzne korisnicima finansijskih usluga
osigurati pravo na prigovor i obestecenje, te posvetiti posebnu paznju na organizovanje
poslova rjeSavanja prigovora kao i blagovremene dostave adekvatnih odgovora
podnositeljima prigovora.

U slucajevima kada banke pored vlastitih usluga korisnicima nude i usluge trec¢ih lica u
skladu sa Zakonom o bankama i drugim zakonima, ponuda takvih usluga za korisnike
mora biti jasno, dosljedno i nesumnjivo razgranicena u odnosu na usluge banke. Posebnu
paznju ispravnom komuniciranju moraju posvetiti funkcije koje kreiraju sistem internih
kontrola banke, kao i kontrolne funkcije. Rizici koji mogu nastati zbog neadekvatnog
pristupa promovisanja i prodaje usluga tre¢ih lica smatrat ¢e se pojaCanim ili
neprihvatljivim operativnim rizikom za banku. Slucajevi u kojima korisnici finansijskih
usluga ne mogu napraviti razliku izmedu proizvoda i usluga banke i proizvoda i usluga
drugih lica ¢e se smatrati grubim propustima u sistemu internih kontrola.

Banke bi trebale preispitati i unaprijediti proces regulatornog i statistickog izvjestavanja
Agencije. Provjera sistema internih kontrola unutar ovog procesa mora se sprovoditi
najmanje kvartalno. Razvoj regulatornog i izvjestajnog okvira za banke determinisan je
strategijom odrZavanja ekvivalencije sa regulatornim okvirom EU, §to rezultira obavezom
podnosenja izvjeStaja u vecem obimu u odnosu na prethodna razdoblja. U tom kontekstu,
banke bi trebale napustiti praksu pojedina¢nog ucitavanja izvjeStaja u bazu podataka
Agencije i implementirati rjeSenja za automatski unos podataka po izvjestajnim modulima
koji mogu sadrzavati veliki skup pojedinacnih izvjeStaja. Agencija je omogucila unos i
provjeru ispravnosti podataka na nivou izvjestajnog modula, te ¢e u narednom periodu biti
implementirana rjeSenja za potpisivanje izvjestaja elektronskim potpisom, na nivou
izvjeStajnog modula.

Supervizorski prioriteti i aktivnosti

25. Agencija analizira rizike i prioritete u superviziji kao osnovu za definiranje supervizorskih
aktivnosti u kratkom i srednjem roku. Prioriteti predstavljaju smjernice za supervizorske
timove i promoviSu efektivnost i konzistentnost procesa supervizorskog planiranja.
Supervizorski prioriteti su osnova supervizorskog pregleda i procjene banaka (SREP),
uzimajuci u obzir specificne okolnosti i rizi¢ni profil svake pojedinac¢ne banke. Na osnovu
analize postojecih i potencijalnih rizika u bankarskom sektoru Agencija je definisala
kljucne prioritete za 2024. godinu:

a) nadzor upravljanja rizikom izvora finansiranja i izvjeStavanja o pokazatelju neto
stabilnih izvora finansiranja,

b) nadzor upravljanja kreditnim rizikom,

¢) nadzor internog upravljanja u bankama,

d) nadzor postupanja banaka u segmentu zastite korisnika finansijskih usluga,

e) nadzor stepena izvrSenja mjera iz prethodno obavljenih neposrednih nadzora
upravljanja kreditnim rizikom, rizikom likvidnosti i nadzora primjene Odluke o
privremenim mjerama za ublazavanje rizika rasta kamatnih stopa,

f) jacanje kapaciteta za vrSenje nadzora kamatnog rizika u bankarskoj knjizi i nadzora
nad implementacijom standarda upravljanja okoliSnim rizicima u bankama,

g) nadzor nad postupanjem banaka kod izmjene visine naknada u segmentu platnog
prometa i ugovaranja osnovnog racuna,

h) nadzor uskladenosti banaka sa odredbama propisa u segmentu standarda sprjeCavanja
pranja novca i finansiranja teroristickih aktivnosti, i

i) ciljani nadzori na dostupnosti i sigurnosti informacionih sistema u slucaju ,,cyber*
napada.

Ciljani nadzor ¢e se uglavnom nastaviti sa fokusom na kreditne izloZenosti i portfolija koja
su osjetljivija na makroekonomske faktore, poput portfolija osiguranih stambenim i
poslovnim nekretninama, te portfolija malih i srednjih preduzeca. Agencija ¢e aktivno
nadzirati bankarske prakse rezerviranja prema okviru MSFI 9. Kod banaka kod kojih su
utvrdeni znacajni nedostaci ili neuskladenosti vrsit ¢e se pojacani nadzor.

26. Potpuni postupak supervizorskog pregleda i procjene (SREP) ¢e biti proveden za osam
banaka u skladu sa principom proporcionalnosti, osim ukoliko se drugacije ne odredi na
osnovu znac¢ajnih promjena u poslovnom modelu ili profilu rizika banke. Posebna paznja
pri provodenju SREP-a bi¢e usmjerena na analizu poslovnog modela, interno upravljanje
1 kontrole, kreditni rizik i kamatni rizik u knjizi banke. Krajnji rezultat SREP-a ¢e biti
azurirane ocjene i kapitalni zahtjevi za banke. Za banke koje nisu obuhvacene SREP
postupkom, provest ¢e se procjena uspostavljenih okvira za internu procjenu kapitala i
likvidnosti, procjena kapaciteta oporavka za sve banke, te procjena strategija i operativnih

planova za naplatu nekvalitetnih izloZenosti za banke ¢iji je udio nekvalitetnih kredita
iznad 5% ukupnog kreditnog portfolija.

27. Agencija ¢e nastaviti aktivnosti na uceS¢u u realizaciji inicijativa koje imaju za cilj
unapredenje i razvoj platnih sistema, a jedna od navedenih inicijativa je implementacija
ispunjenja uslova za prijem BiH u jedinstveno europsko podruc¢je placanja (SEPA).
Uzimajuéi u obzir neophodno odrzavanje ekvivalencije sa EU regulatornim okvirom,
nastavit ¢e se aktivnosti na daljnjem usaglasavanju regulative iz oblasti upravljanja
informacionim sistemima sa aktom o digitalnoj otpornosti (DORA).

28. Kako bi se ogranicili i ublazili dugorocni sistemski rizici koji proizlaze iz strukture i
uredenja finansijskog sistema, a koji mogu imati ozbiljne negativne posljedice na
bankarski sektor 1 privredu, Agencija je zapoCela aktivnosti na jaCanju
makroprudencijalnog okvira za banke. Agencija ¢e preispitivati utvrdene pragove i
indikatore za utvrdivanje zastitnog sloja za strukturni sistemski rizik (SyRB) najmanje
jednom godiSnje, te nastaviti sa razvojem regulatornih zahtjeva u segmentu
makroprudencijalnog okvira i mjera orijentisanih na duznike (omjer visine troska oplate
duga u odnosu na raspolozivi dohodak - DSTI i omjer duga u odnosu na vrijednost
kolaterala - LTV).

Zakljucak

29. U proteklih nekoliko godina, banke su uspjesno poslovale i uz rast makroekonomskih i
geopolitickih rizika. Dobra kapitalna i pozicija likvidnosti, te smanjen udio nekvalitetnih
kredita pomogli su bankama da se suoce sa izazovima koji su se pojavili kao posljedica
pandemije Covid-19, poremecaja u lancima snabdijevanja, rata u Ukrajini i poviSene
inflacije. Otpornost bankarskog sektora da podnese znacajne ekonomske Sokove potvrdena
je 1 nadzornim testiranjem otpornosti na stres koje je provedeno tokom 2023. godine. U
srednjem roku, ocCekuje se nizak rast ekonomske aktivnosti radi sporijeg oporavka
ekonomija zemalja EU i usporavanja dezinflacije, dok geopoliti¢ki rizici mogu imati
dodatni utjecaj na cijene energenata i ostalih ovisnih sirovina. Procjene makroekonomskih
varijabli su podloZzne visokom stepenu neizvjesnosti §to se mora uvaziti u procesima
upravljanja rizicima. Svaki pristup planiranju i upravljanju rizicima mora ukljuciti pitanja
odrzivog poslovanja i poslovanja u uslovima znacajnih eksternih promjena ili poremecaja.

30. Digitalna transformacija, kao princip upravljanja rizicima, postaje neophodna kako bi se
potvrdila odrzivost poslovnih modela banaka u srednjem roku. Ocekuje se da banke
alociraju potrebne resurse za digitalnu transformaciju, pri ¢emu se trebaju zastititi od
»cyber rizika i rizika koji proizlaze iz eksternalizovanih aktivnosti, ukljucujuéi i rizik
koncentracija klju¢nih usluga kod znacajnih pruzaoca usluga na nivou bankarskog sektora.
Od organa banke se ocekuje da jacaju korporativnu kulturu i kulturu rizika unutar
institucija da bi stvorili preduslove za aktivno upravljanje i ublazavanje materijalno
znaCajnih rizika. Sistemi za upravljanje kreditnim rizikom, kamatnim rizikom u
bankarskoj knjizi i rizikom izvora finansiranja moraju biti prilagodeni kako bi obuhvatili
sve potencijalne izvore navedenih rizika, a nedostaci u sistemima internog upravljanja,
agregacije i izvjeStavanja o rizicima trebaju biti otklonjeni bez odlaganja. Savremeno
upravljanje rizicima ne moze biti samo rutinska ili nuzna aktivnost, a pitanja upravljanja
rizicima moraju biti aktualizirana od strane razli¢itih nivoa upravljanja u bankama.
Navedeno ukljucuje Sire diskusije o rizicima koji ranije nisu prepoznati kao materijalni za
poslovanje banke.

31. Od banaka se o¢ekuje transparentnost u poslovanju, podrska procesu finansijske inkluzije
i aktivno ucestvovanje u inicijativama koje podrzavaju tranziciju BiH ekonomije prema
karbonskoj neutralnosti, za $to ¢e Agencija dati puni doprinos i podrSku. Finansijska
inkluzija se ne odnosi samo na cjenovno i drugo priblizavanje usluga socijalno osjetljivim
kategorijama korisnika, ve¢ ima i §iri znacaj. Digitalna finansijska inkluzija ukljucuje
razvoj novih principa poslovanja koji imaju efekte na drustvo, ekonomiju, rizike i
odrzivost bankarskog poslovanja.

32. Banke bi trebale biti u mogucénosti identifikovati znacajne izlozenosti prema fizickim i

33.

34.

tranzicijskim rizicima koji proizlaze iz klimatskih promjena, te procijeniti utjecaj
navedenih rizika na nivo kreditnog rizika, operativnog rizika i rizika likvidnosti. Banke se
narocito usmjeravaju ka podrsci privrednim druStvima i kapitalnim projektima od znacaja
za ekonomski razvoj, uz odrzivu i opravdanu profitabilnost, te Siru ekonomsku korist za
privredu i gradane.

Agencija ¢e u skladu sa propisanim nadleznostima za nadzor poslovanja banaka u
Federaciji BiH i u saradnji sa domac¢im institucijama i medunarodnim partnerima nastaviti
sa poduzimanjem mjera i aktivnosti na o€uvanju i jacanju stabilnosti bankarskog sektora i
zaStite deponenata, te unapredenju sigurnog, kvalitetnog i zakonitog poslovanja banaka u
Federaciji BiH. Efikasna implementacija ovih mjera i aktivnosti ¢e zavisiti od podrske
bankarskog sektora, od kojeg se ocekuje prilagodavanje vizija i dugoroc¢no planiranje, te
uvazavanje potrebe za druStveno odgovornim poslovanjem na trzistu BiH.

Agencija ocekuje da ¢e izdvojeni rizici, stavovi i ocekivanja prezentirana u ovom
dokumentu biti obuhvacena u radu i razmatranjima upravljackih organa i funkcija banke.
U skladu sa specificnim zahtjevima i gdje je to relevantno, Agencija ocekuje i
odgovarajuce postupanje banke u odnosu na ocekivanja.

AGENCIJA ZA BANKARSTVO FEDERACIJE BIH

